
In this article it becomes evident that the boundaries of Southwest Africa and especially the
Northern and Caprivi boundaries are arbitrary and artificial.

Human decision-making, although many years ago, created this unnatural situation whereby
people speaking the same language and often engaging in the same economic activities, were
separated from each other. Separations where economical, ethnic and linguistic factors are not
taken into account, occur worldwide and is not a problem restricted to the boundaries of Africa.

Inleiding
Met 'n oppervlakte van 824 269 km2 beklee
SWNNamibie, wat grootte-orde bet ref, die vyf-
tiende posisie op die vasteland van Afrika. Die
inwonertal word tans op 1 150 000 gestel en
plaas hierdie land op een na, laaste op die be-
volkingsdigtheidskaal van die kontinent.

Suidwes-Afrika het gedurende die laaste de-
kades van die vorige eeu as 'n staatkundig-ge-
definieerde gebied tot stand gekom. Dit was die
gevolg van onderhandelings en grensreelings
tussen Brittanje, Duitsland en Portugal. Lank
voor hierdie tydperk het ontdekkingsreisigers
egter vlugtig met hierdie ge"lsoleerde deel van
Afrika kennis gemaak. Portugese seevaarders
soos Diego Cao (1484), Bartolomeus Diaz
(1486) en Gasper Vegas (1534) het almal baie
kortstondig en oppervlakkig met hierdie land-
streek kennis gemaak. Na die vestiging van
Blankes aan die Kaap (1652) is skepe op verskil-
lende geleenthede van daar gestuur am die
Suidwes-Afrikaanse kus te verken. In die 18de
en 19de eeu het jagters en reisigers toenemend
die gebied binnegedring en inligting oar die
land en sy mense bekom. Anneksasie-aksie het
oak nie agterwee gebly nie. In 1793 is 'n skip die
"Meermin" vanaf die Kaap gestuur am Neder-
landse soewereiniteit oar Angra Pequena, Hali-
fax-eiland en Walvisbaai te proklameer. Met die
Britse oorname van die Kaap in 1795 is 'n vaar-
tuig die" Star" oak gestuur am die Britse vlag by
al die aandoenplekke langs die weskus tot so
ver as Angola te hys.

Die bedrywighede van handelaars en sende-
linge het die gebied toenemend aan die buite-
wereld bekend gestel. Onbekende dele is oak
deur die ontdekkingsreise van persoonlikhede

soos James Alexander (1836-37), sir Francis
Galton en Charles John Anderson (1851), James
Chapman (1855), ens oopgestel. Anderson wat
oak tussen 1859 en 1867 verkenningstogte in
die land onderneem het, het veral die ylbe-
woonde Kaokoveld, Ovamboland en Okavango
bekendgestel en het alreeds in sy geskrifte na
hierdie groat gebied as Suidwes-Afrika verwys.

Die ryk ghwano-eilande langs die Suidwes-Afri-
kaanse kus is tussen 1861 -1866 deur die
Kaapse regering in besit geneem. Werklike
gesagsvestiging het egter in 1878 werklikheid
geword toe kommandeur R.C. Dyer die Walvis-
baaigebied in naam van die Britse koningin
geannekseer het. Hierdie gebied is in 1884 (Wet
no 35) by die Kaapkolonie ingelyf (Odendaal
1964; 8).

Reeds in Julie 1883 was dit in Landen bekend
dat 'n Duitser, Heinrich Vogelsang, as verteen-
woordiger van Adolf Luderitz, 'n handelaar van
Bremen, te Angra Pequena geland het. Politieke
verwikkelinge het daartoe gelei dat die Duitse
konsul aan die Kaap die Kaapse regering in
April 1984 verwittig het dat die gebied random
Angra Pequena formeel onder Duitse beskerm-
ing geplaas is. Die baai is tot Luderitzbucht ver-
noem en die Duitse vlag is amptelik op 7 Augus-
tus 1884 op die strand gehys. Duits-Suidwes-
Afrika is op die wyse gebore. Verdere vlaghy-
singseremonies langs die kus en anneksasies
sou kart daarna volg (Odendaal 1964; 10 en
Stals 1985; 39).

Gebeure in Afrika tussen 1884 en die laat 1890's
het die karakter van 'n koorsagtige gegryp deur
Europese moondhede na beskikbare grondge-
bied gedra. Duitsland self het aan hierdie
"stormloop" of "verdeling van Afrika" meege-

doen en op die wyse vier kolonies nl Kameroen,
Togo, Oos-Afrika (Tanganjika) en Suidwes-Afrika
bekom. Hierdie kolonisasiepoging het oor
minder as twee jaar gestrek - vanaf Julie 1884
tot Desember 1885/ (Stals 1985; 32, 33).

Die Luderitzbuchtgebied, die kusstrook vanaf
die Oranjeriviermond tot by Kaap Frio (met uit-
sluiting van die Walvisbaaigebied) en Namaland
is opeenvolgend gedurende 1884 as Duitse pro-
tektorate verklaar. In September 1885 is ooreen-
komste ook met die Rooinasie (Nama) en die
Rehoboth-Basters gesluit, terwyl ook die He-
roro's in Oktober van dieselfde jaar Duitse be-
skerming aanvaar het. Duitsland het dus sy in-
vloedsfeer al dieper die binneland in uitgebrei.
Teen 1886 was hierdie harde, droe, maar by-
kans ongerepte land, afgesien van sy lang At-
lantiese kuslyn deur grondgebied wat onder-
skeidelik in die noorde aan Portugal en in die
ooste en suide aan Brittanje behoort het, be-
grens. Grensverdrae wat met Portugal (1886) en
Brittanje (1890) gesluit is, het formele beslag
aan die ruimtelike omvang van Duits-Suidwes-
Afrika verleen (Odendaal 1964; 10 en Stals
1985; 39).

Duitse gesag in Suidwes-Afrika het op 9 Julie
1915 tydens die Eerste Wereldoorlog ten einde
geloop toe die Duitse troepe in die land die knie
voor die Suid-Afrikaanse magte moes buig. Met
die ondertekening van die Verdrag van Ver-
sailles op 28 Junie 1919 het Duitsland van sy
kolonies in Afrika, oa Duits-Suidwes-Afrika af-
stand gedoen. Kragtens hierdie verdrag is hier-
die gebied as 'n C-mandaat verklaar en aan
Suid-Afrika as mandateris van die ou Volkere-
bond toevertrou. Deur die Zuid West Afrika Man-
daat Wet (Wet no 49/1919), wat deur die Unie-
parlement aanvaar is, het Suid-Afrika dus for-
meel verantwoordelikheid vir hierdie mandaat
aanvaar (Odendaal 1964; 10 en Wellington
1967; 263). In 1946, na afloop van die Tweede
Wereldoorlog, het Suid-Afrika as mandaathouer
geweier om 'n nuwe voogdyskapsooreenkoms
met die VVO aan te gaan. Die algemene verga-
dering van hierdie organisasie het in resolusie
2145 (XXI) van 27 Oktober 1966 die mandaat
beeindig en verklaar dat Suidwes-Afrika die di-
rekte verantwoordelikheid van die VV was. Hier-
die besluit is egter deur die RSA as onwettig
verwerp. Suid-Afrika het geweier om sy admini-
strasie van die mandaatgebied te beeindig.
(Van der Spuy 1977; 941). Deur middel van re-
solusie 2372 van 12 Junie 1968 is die naam
Namibie ook vir die gebied aanvaar (Brownlie
1979; 1026).

Ondanks talle samesprekings kon hierdie we-
reldliggaam nog nie daarin slaag om tot 'n ver-
gelyk met die RSA oor Suidwes-Afrika te kom
nie. Die de jure-posisie is tans dat hierdie land
deur 'n VV-raad vir Namibie, bygestaan deur 'n
uitvoerende kommissaris regeer word. Die de
facto-situasie is egter dat die RSA dmv 'n admi-
nistrateur-generaal en 'n oorgangsregering die
land regeer (Rake 1984; 94 en Europa Pubs
1985; 705).

Die grense van Suidwes-Afrika

Die grense van Suidwes-Afrika is reeds voor die
einde van die 19de eeu bepaal toe Duitsland
ooreenkomste met die moondhede wat gesag
oor die aangrensende kolonies uitgeoefen het,
gesluit het. Weinig grensveranderinge het se-
dertdien plaasgevind. Die vasstelling van hierdie
grense het dus per implikasie die gebied waar-
oor Suidwes-Afrika as politieke eenheid jurisdik-
sie en gesag kan uitoefen, aangedui en die kon-
taklyne tussen hierdie staat en sy bure bepaal
(Pfaff 1985; 65).

In totaal beslaan die Suidwes-Afrika-grense
5 304 kilometer. Hiervan is 1 484 kilometer on-
derskeidelik seegrense, 2280 kilometer geo-
metriese grense en 1 540 kilometer riviergrense.
Verskillende verdrae het wetlike beslag aan die
onderskeie landsgrense verleen. Die suid- en
oosgrens, die noordgrens en die Walvisbaai-ge-
bied (wat deel van die RSA vorm) is onderskei-
delik deur 'n Anglo-Duitse verdrag van 1 Julie
1890, 'n Duits-Portugese deklarasie van 30 De-
sember 1886 en die anneksasie-proklamasie
van kommandeur Richard C. Dyer van 12 Maart
1978 bepaal. AI die neergelegde grensbepa-
lings besit nog volle geldigheid (Barnard 1959;
220).

Indien die lang kuslyn buite rekening gelaat
word blyk dit dat bykans 60% van die land-
grense van Suidwes-Afrika geometries van aard
is. Die vasstelling van grense op die wyse was 'n
algemene gebruik op die vasteland van Afrika.
Hierdie prosedure was te wyte aan die haas
waarmee grense teen die einde van die vorige
eeu bepaal moes word asook die gebrekkige
geografiese kennis waaroor die verdragmakers
beskik het. Terselfdertyd het hierdie tipe grense
die voordeel ingehou dat hul gou en akkuraat op
kaart vasgestel kon word en redelik maklik in die
landskap afgebaken kon word (Kyk Pfaff 1985;
66). Oat hierdie vasstellingsmetode nie sonder
probleme was nie spreek duidelik uit Lord Salis-
bury se verklaring wat lui:

"We have been engaged in drawing lines
upon maps where no White man's foot has
ever trod; we have been giving away
mountains and rivers and lakes to each
other, only hindered by the small impedi-
ment that we never knew exactly where the
mountains and rivers and lakes were" (Kyk
Prescott 1979: 5).

Alhoewel hierdie stelling nie op aile Suidwes-
Afrikaanse grense van toepassing is nie het baie
ander egter nie hierdie leemtes ontkom nie.

By die ou verdragopstellers was riviergrense
byna net so gewild as geometriese grense. Ook
hier was die rede voor-die-handliggend. Reisi-
gers het dit maklik gevind om riviere eerder as
ander topografiese gegewens op kaart aan te
bring. Terselfdertyd is dit as Iynvormige verskyn-
sels gevisualiseer wat as akkurate verde-
Iingslyne gebruik kon word. Tog is riviere in
werklikheid sones en nie 'n enkelvoudige Iyn nie.
Grensvasstellings kan dus op verskillende ma-
niere plaasvind. Riviergrense kan dus of die
mediaanlyn of die bevaarbare kanaal of een van
die oewers of verskillende vaste punte ("running
points") wat in die stroom bepaal word volg.
Normaalweg volg grense die hoofkanaal of "thal-
weg" wanneer die rivier bevaarbaar is. Indien
nie, word die mediaan- of swaartelynbeginsel
gevolg (Pounds 1972; 88).

Die Oranjerivier vorm die suidelike grens van Suidwes-
Afrika. Hier volg die grens die noordoewer van die rivier.

Wanneer slegs die naam van 'n rivier as grens in
Suidwes-Afrika se geval genoem word, was die
bedoeling dat dit die middel van die hoofstroom
moes wees. In die geval van die Oranjerivier is
egter van hierdie beginsel afgewyk want die
grens is langs die noordoewer gelee. 'n Oewer
kan omskryf word as die gemiddelde hoogwa-
termerk tydens normale someroorstromings (Die
seisoen waarin die grootste neerslag aangete-
ken word). So 'n grens is baie ingewikkeld
omdat dit talle kronkelinge en draaie het wat
selfs op 'n grootskaalkaart moeilik akkuraat ver-
beeld kan word.

Hierdie onpraktiese grensreeling impliseer dus
dat Suidwes-Afrika in teorie geen aanspraak op
die water van die Oranjerivier kon maak nie. Die
praktyk toon egter dat beide die landbou (Wes
van Vioolsdrif) en die mynbou (Oranjemund)
Oranjerivierwater benut (Barnard 1959; 234).

Die haas waarmee Afrikagrense, ook hier tov
Suidwes-Afrika, vasgestel is, het tot onvermyde-
like geskille, soos bv by die Walvisbaaigebied
en langs die oosgrens, aanleiding gegee. Lg
wat onderskeidelik die 200-21°-lengtelyn asook
die 22°-breedtelyn volg begin in die suide by die
Oranjerivier en strek tot by die "winkelhaak" (18°
18,5'S) in die noorde - 'n totale grenslengte van
1 240 kilometer. Ook die grense van Noord-
Suidwes-Afrika en die Caprivistrook was nie son-
der interpretasieprobleme nie. Aangesien Ig
binne die brand punt van huidige militere bedry-
wighede val, sal meer aandag aan hierdie
grense gegee word. (Kyk figuur 1).

Die noordgrens en die Caprivistrook

(a) Die Noordgrens

Hierdie grens wat tans Angolese van Suidwes-
Afrikaanse grondgebied skei, is deur 'n deklara-
sie, wat deur verteenwoordigers van Portugal en
Duitsland op 30 Desember 1886 onderteken is,
bepaal. Hierdie dokument het die grens vanaf
die monding van die Kunene tot sover oos as die
Katima Mulilo-stroomversnellings op die Zam-
besi-rivier omskryf. Artikel I van die deklarasie lui
dat die grenslyn tussen die Portugese en Duitse
besittings in Suidwes-Afrika die loop van die
Kunenerivier volg vanaf sy monding tot by die
stroomversnellings wat suid van Humbe gevorm
word waar hierdie rivier deur die Canna-heuwel-
reeks breek. Vanaf hierdie punt loop hierdie

Flguur 1: Die grense van Suldwes-Afrlka

grens al langs 'n breedtelyn (170 23'S) tot by die
Kubango-(Kavango- )rivier en dan in die loop
van hierdie stroom tot by Andara (210 26,5'0 en
180 04'S). Vanaf Andara sou die grenslyn direk in
'n ooswaartse rigting tot by die Katima-versnel-
lings in die Zambesirivier strek (Brownlie 1979;
1028).

Die Anglo-Duitse Ooreenkoms van 1 Julie 1890
het die Zambesiriviergedeelte, vanaf Katima Mu-
lila in die weste tot by die Linjantirivieraansluiting
in die ooste, bepaal. Hiermee het Duitsland toe-
gang tot die Zambesi verkry "by a strip of terri-
tory which shall at no point be less that 20 Eng-
lish miles in width" (Kyk Brownlie 1979; 1289)

Die 1886-verklaring was nie duidelik tOYdie be-
trokke waterval(le) in die Kunenerivier nie. In die
praktyk was daar geen duidelike verwysing na
die presiese punt waarvandaan die breedte-
graadgrens ooswaarts neergele moes word nie.
Na die besetting van Suidwes-Afrika in 1915 het
die Britse en Portugese administrasies 'n voorlo-
pige ooreenkoms (1916) gesluit waardeur 'n ses
my I wye neutrale sane geskep is wat dan ook
gesamentlik geadministreer sou word. Verdere
samesprekings is in 1919-20 oor die aange-
leentheid gevoer. Op 22 Junie 1926 het 'n ver-
dere ooreenkoms gevolg wat die aangeleent-
heid finaal opgelos het. Op grond van die verge-
Iyk is die grens (in soverre dit prakties moontlik

Die Walvisbaaigebied, 'n eksklawe van die Republiek van Suid-Afrika, word in die noorde dmv die droe Swakoprivierloop
van Suldwes-Afrika geskei.

was) afgebaken. Die grens wat op hierdie wyse
tot stand gekom het is op 29 April 1931 deur 'n
notawisseling goedgekeur (Kyk hieronder).

In die 1926-ooreenkoms is aanvaar dat die
waterval waarna in die 1886-traktaat verwys is
die Ruacana (soos aangeteken op Portugese
kaarte) of Kambele (soos dit op Duitse kaarte
verskyn het) wat op ongeveer 17° 23'S gelee
was, sou wees. Vanaf die monding tot by die
Ruacanaval sou die aangewese grens die medi-
aanlyn (" ... the middle line ... , that is to say, the
line drawn equidistant from both banks ... ")
wees tot waar die vermelde Iyn die 1yo 23' sui-
derbreedtelyn kruis. 'n Baken is op die oostelike
(of linkeroewer) van die Kunene geplaas om die
plek aan te dui waar die betrokke breedtelyn die
rivier kruis.

In die afbakening van die geometriese grens
tussen die Kunene- en Kavangorivier is ooreen-
gekom dat permanente bakens opgerig sou
word wat nie verder as 10 kilometer van mekaar
sou wees nie. Daar is ook onderneem om "min-
der permanente" bakens aan te bring waar
paaie, voetpaaie, riviere, strome en "oshanas"
en "mololas" die grens sou kruis. Terselfdertyd

Pale en sandgevulde konkas vorm die geometriese
grenslyn tussen die Walvisbaaigebied en Suidwes-Afrlka

digby die LMB Rooikop.

sou die grenslyn skoongehou en bosse en bome
verwyder word. Daar is ook ooreengekom om
die ses my I wye neutrale sone waarna reeds
hierbo verwys is te behou totdat die afbake-
ning van die grens (tussen die Kunene en die
Okavango) voltooid was (Brownlie 1979;
1026-1030). Die kaplyn soos dit vandag be-
kend is het dus in 1926 eerste beslag gekry!!

Die gesamentlike kommissie wat die grensafba-
kening uitgevoer het, het na voitooiiing van hul
opdrag verklaar dat 47 bakens* (wat dmv
koorde verbind is) tussen die Kunene en Oka-
vango opgerig is. Die eerste baken is op die
linkeroewer van die Kunene geplaas op die pre-
siese plek waar die eerste baken in 1920 deur
die kommissie wat deur Brittanje en Portugal
aangewys is, opgerig is. Baken 47 is op die

regteroewer (::!:18° 25'00s) nagenoeg 36,8 km
noord-noordwes van Kuring Kuru geplaas
(Brownlie 1979; 1027; 1033) Green (1981; 168)
verwys na hierdie deel van die noordgrens soos
volg: "The South West-Angola border forms the
longest direct road in Africa, for it runs arrow-
straight from the Rua Cana Falls to a point on the
Okavango River - a distance of 275 miles. This
road twenty feet wide has been cut through the
bush; and from the air it looks like a white line.
Every six miles there is a concrete beacon on
which Ovambo warriors sharpen their spears.
This is one of Africa's dramatic boundaries."

Soos reeds voorheen vermeld volg die grens
vanaf Kakeri die middel van die Kavangorivier
tot in die omgewing van Andara.

Die Okavangorivier vorm vir 'n gedeelte van die grens tussen Angola en Suidwes-Afrika. Hierdie foto is by Rundu
geneem. In die agtergrond Ie die nou verlate Angolese dorpie, Calai.

(b) Die Caprivistrook

Die 1886-beskrywing van die verwysingspunte
oos van Andara in die rigting van Katima Mulilo
was nie baie presies nie, met die gevolg dat 'n
gesamentlike grenskommissie hierdie grenssek-
tor in 1930-31 heropgemeet en afgebaken het.
Hierdie afbakening is op 16 Augustus 1931 tus-
sen verteenwoordigers van Portugal, die Unie
van Suid-Afrika en Noord-Rhodesie (Zambie)
onderskryf (Brownlie 1979; 1027, 1291). Daar is

egter geen bewys dat hierdie reeling die goed-
keuring van die Raad van die ou Volkerebond
verkry het nie.

Volgens ooreenkoms sou hierdie reguit grenslyn
vanaf die noordelikste punt van Sibanana-eiland
in die Okavangorivier tot in die middel van die

Aan die noorde- en suidekant van elke baken is onderskeidelik die name
Angola en SWA aangebring. terwyl die nom mer op die westekant aangedui
is.

Katimastroomversnellings in die Zambesirivier
loop. Dertig bakens is aangebring om die lig-
ging van die grenslyn aan te dui. Die westelike
baken is op 'n groot rots aan die westelike rand
van die Dikuju-eiland in die Okavangorivier op-
gerig op 210 25' 28,81" Oos en 1SO 01' 32,75"
Suid. Die mees oostelike baken (240 14' 50,04"
Oos en 170 28' 29,28" Suid) is op die westekant
(regteroewer) van die Zambesi by die Katima-
stroomversnellings geplaas om aan te toon waar
hierdie grens die rivier binnegaan.

Tussen die Dikuju-eilandbaken en die Kwando-
of Mashirivier is 23 bakens opgerig, terwyl nog
sewe tussen die vermelde rivier en Katima Mulilo
aangebring is. Onsekerheid het egter bestaan
oor presies waar die grens die Kwandorivier
moes kruis. Hierdie driepunt, presies daar waar
die grondgebied van Angola, Zambie en Suid-
wes-Afrika bymekaarkom, is eers op 18 Novem-
ber 1954 deur Anglo-Portugese verdrae bepaal
en op 21 Oktober 1964 nav notawisseling deur
die Suid-Afrikaanse regering aanvaar (Kyk
Brownlie 1979: 1027. 1292-1294)

Die suidelike geometriese grenslyn ('n skuinslyn) van
die Caprivistrook. Hierdie foto is by die Mohembohek

digby die Okavangorivier geneem.

Briefwisseling (4 Julie en 25 Julie 1933) tussen
generaal J.B.M. Hertzog as eerste minister van
Suid-Afrika asook mandaathouer oor Suid-Afrika
en die Britse hoe kommissaris het basies erken-
ning verleen aan die grensvasstelling tussen
Noord-Rhodesie (Zambie) en Suidwes-Afrika

oos van die Katimastroomversnellings. Die hoof-
kanaal, of "thalweg" van die Zambesi tot by sy
samevloeiing met die hoofkanaal van die
Chobe- of Linjantirivier is as grens aanvaar. Ver-
der is bepaal dat die eiland in die rivier wat aan
die Caprivikant van die thalweg gelee was aan
Suidwes-Afrika sou behoort en die aan die an-
derkant Zambiese besit sou wees (Brownlie
1979; 1295). Die vasstelling van die presiese
ligging van die hoofkanaal, veral in 'n rivier soos
die Zambesi waarin baie eilande voorkom, is nie
sonder probleme nie. Gewoonlik moet bepaal
word watter van die talle vertakkinge, tussen die
eilande deur, die grootste watervolume, die
diepste bod em en die grootste stroomsnelheid
het. Die takstroom met hierdie eienskappe word
as die hoofstroom of "thalweg" beskou (Barnard
1959; 234).

Die presiese punt waar die hoofkanale van die
Zambesi- en die Choberivier mekaar ontmoet,
het in die vroee 1970 sterk na vore getree toe die
bou van 'n pad tussen Botswana en Zambie oor
Kazangula geopper is. So 'n moontlikheid het ter
sprake gekom toe die VSA by monde van mnr
William Rogers, sy minister van Buitelandse
Sake hul bereid verklaar het om deur die Agency
for International Development (AID) $ 6 miljoen
vir so 'n padbouprogram beskikbaar te stel
(Keesings 1970; 24128). Die Suid-Afrikaanse re-
gering het hierop gereageer deur 'n nota aan die
regering van Botswana te stuur waarin dit duide-
lik gestel is dat daar volgens hierdie regering
geen gemeenskaplike grens tussen Botswana
en Zambie bestaan nie (Bulletin 1970; 198). Die
Botswanaregering het egter verklaar dat daar na
hul mening wei 'n gemeenskaplike grens be-
staan en "that such a road would in no way alter
the status quo since it simply improves access
to the Kazangula ferry which has been operating
unchallenged for many years" (Keesing's 1970;
24128. Kyk ook East and Prescott 1975; 60 en
figuur 2).

In Januarie 1885 het die Britse regering Duits-
land in kennis gestel dat Betsjoeanaland (Bo-
tswana) onder sy (Brittanje) beskerming geplaas
is. Die totstandkoming van die Betsjoeanaland-
protektoraat het dus ook die omskrywing van sy
grense, insluitend die met Suidwes-Afrika, en in
besonder die grens met die Caprivistrook, ver-
eis. Die Anglo-Duitse Verdrag wat op 1 Julie
1890 tot stand gekom het, het onder andere
bepaal dat 'n gedeelte van die oosgrens van
Suidwes-Afrika die 21°-00sterlengtelyn sou volg
tot by die kruising van die 18°-Suiderbreedtelyn.
Daarvandaan ooswaarts sou dit die betrokke

breedtelyn volg totdat dit die Choberivier bereik
en dan met die mid del van die hoofkanaal loop
totdat dit by die Zambesirivier aansluit. Voorts is
ook aanvaar dat Duitsland vrye toegang vanaf
sy grondgebied (Duitswes-Afrika) na die Zam-
besi sou he en dat hierdie strook nerens minder
as 20 my I (32 kilometer) in die wydte sou wees
nie (Brownlie 1979; 1075).

Die Anglo-Duitse grensdefinisie van 1 Julie 1890
het na enkele jare geblyk foutief te wees. Andara

wat op 1S004' Suiderbreedte en binne Suidwes-
Afrika gelee is sou buite hierdie gebied geval het
indien die suidgrens van die Caprivi wei in daar-
die omgewing die 18°-Suiderbreedtelyn sou
volg. Per implikasie sou Portugese (Angola) en
Britse (Betsjoeanaland) grondgebied mekaar
dan oorvleuel het. Op die wyse sou Duitswes-
Afrika toegang tot die Caprivistrook ontse word
(East and Prescott 1975; 60). Volgens Duitsland
het die Caprivisuidgrens tussen 21 ° Oos en die
Linjantirivier 'n breedtelyn gevolg wat deur 'n

punt presies 20 my I (32 kilometer) suid van An-
dara gesny het. Volgens Brittanje se mening
moes hierdie grens presies 20 my I suid van die
Duits-Portugese (Angola-Suidwes-Afrika-) grens
geplaas word (Prescott 1979; 9). Moderne
kaarte toon die grens tussen die Caprivi en Bo-
tswana aan as beginnende by 18° 18,5'S en 21°
00'0. Hiervandaan volg dit die 18° 18,5' breed-
telyn tot by Vilnoa (::t21° 29,5'0). 'n Skuinslyn
verbind hierdie punt met 'n posisie 23° 06'0 op
die 18°-breedtelyn. Van hier loop die grens
langs hierdie betrokke Iyn totdat die Linjantirivier
(Chobe) bereik word. Soos reeds voorheen ver-
meld volg die grens die middel van die hoofka-
naal totdat dit by die Zambesirivier aansluit.

Siotopmerkings

Die grense van Suidwes-Afrika, wat deur verskil-
lende verdrae hul beslag gekry het, het deur die
jare permanensie verwerf. Uit die voorafgaande
het dit duidelik geword dat die vasstelling van
hierdie skeidslyne nie sander probleme gepaard
gegaan het nie. Die praktyk het egter oak getoon
dat van hierdie "nuwe" grenslyne ontwrigtend op
die plaaslike bevolking ingewerk het. Barnard
(1959; 235-237) haal enkele voorbeelde in die
verband aan. Onder andere meld hy dat die
inwoners van Noordwes-Ovamboland in tye van
droogte hul vee na die Kunene gejaag het.
Stroom-af van die Ruacanaval is die kloof egter
so steil dat die rivier bykans onbereikbaar is. Die
destydse Unieregering moes daarom in 1929
spesiale onderhandelings met die Portugese re-
gering aanknoop am verlof te bekom sad at die
Ovambo's hul beeste oor die grens (na Angola)
kon neem waar die rivierwater meer bereikbaar
is.

Die grootste Ovambostam, die Ukuanjama word
oak deur die geometriese noordgrens tussen
Angola en Suidwes-Afrika verdeel. Barnard
(1959; 237) meld dat beweging (oak van drank
en ammunisie) vryelik oar hierdie grens plaasge-
vind het sodat dit nie veel van 'n skeiding was
nie. Van al die bevolkingsgroepe is dit juis die
Ovambo wat die meeste deur die noordgrens
ontwrig word. Twee derdes van hulle bevind
hulself in Suidwes-Afrika en die ander derde in
Angola. In die praktyk het die Ovambo's en hul
beeskuddes die grensgedeelte tussen Ruacana
en die Kavango tot die 1970's bykans ongehin-
derd oorgesteek (Barnard 1985; 194). As gevolg
van vyandelikhede tussen die Suid-Afrikaanse
Weermag en die Suidwes-Afrikaanse gebieds-
mag aan die een kant en SWAPO aan die ander-
kant, word grenskruisings sedert 1975 aan

bande gele. SWAPO-insypelings suid van die
grens duur egter voort.

Die 1 520 km-Iange grenslyn tussen die Kunene-
monding in die weste en Kazangula langs die
Zambesi in die ooste verdeel vier Afrika-taal-
groepe, naamlik Oshihirero-sprekendes aan
weerskante van die Kunene, die Ovambo's
waarna reeds hierbo verwys is, verwante stam-
groepe aan beide kante van die Okavangorivier
en Silozi-sprekendes naby die samevloeiing van
die Linjanti- en Zambesirivier (Barnard 1985;
194).

Omdat oppervlaktewater in Suidwes-Afrika
skaars is, het veral 'n rivier soos die Okavango 'n
swak grens geblyk te wees daar beide oewers
dig bewoon was. Vroeer was daar oak 'n taam-
like verkeer oar die rivier, dikwels van Angola-
inwoners wat vir mediese behandeling na hasp i-
tale in Suidwes-Afrika gekom het. Die Mbuku-
shu-stam, wat vroeer die eilande by die
stroomversnellings van Andara bewoon het,
moes egter agv die grensreelings hul tuistes
ontruim sodat hul vandag aan die suidoewer
woon (Barnard 1959; 236).

Oak in die Caprivistrook het die totstandkoming
van 'n grens sy invloed op die plaaslike bevol-
king laat geld. Die inwoners van die gebied het
oorspronklik onder gesag van die Barotseopper-
hoof van Zambie gestaan. Omdat beide kante
van die rivier bewoon was, het die inwoners
daaraan gewoond geraak dat hul vee gedu-
rende die droe seisoen op die riviereilande kon
wei. Met die grensreeling van 1933 toe hierdie
eilande aan onderskeidelik Zambie (Noord-Rho-
desie) en Suidwes-Afrika toegeken is, is die in-
woners van die gebied swaar getref. Om hierdie
rede het die Unieregering as mandaathouer van
Suidwes-Afrika sy toestemming verleen "... that
natives of Northern Rhodesia may be allowed to
exercise the privilege of cultivation, hunting, fish-
ing and of cutting poles and reeds in certain of
the Caprivi islands" (Barnard 1959; 236, 237 en
Brownlie 1979; 1295).

Uit die bostaande paragrawe het dit duidelik
geword dat die grense van Suidwes-Afrika en
veral die noord- en Caprivigrense arbitrer en
kunsmatig van aard is. Etno-lingu'istiese oorweg-
ings by die vasstelling van hierdie skeidslyne het
weinig of geen oorweging geniet nie. Menslike
besluitneming, hoewel baie jare gelede, het eint-
lik hierdie onnatuurlike situasie bewerkstellig
deurdat mense wat dieselfde taal praat en dik-
wels dieselfde ekonomiese aktiwiteite beoefen

van mekaar geskei word. Alhoewel grense die
soewereiniteit van state skei weerhou dit ge-
woonlik nie die inwoners van die verskillende
lande om daaroorheen te beweeg nie. Bewe-
gings word egter aan bande gele wanneer be-
heer, hetsy deur mure, draadversperrings,
wagte, ens, streng toegepas word om hierdie
"grensskendings" te voorkom. Skeidings waar
ekonomiese, etniese en taalkundige beweeg-
redes nie in ag geneem is nie, kom egter wereld-
wyd voor en is nie slegs 'n probleem wat Afrika-
grense raak nie (Pfaff 1985; 69).

'Kol J.C. Kotze is sedert 1 Mei 1981 dekaan van die Fakulteil Krygskunde
Sy akademiese kwalifikasies is Hons BA; MA; 0 Phil en SOD. Voor sy
aanstelling as dekaanwas hy dosent in Militere Geografie.

